
Kalaallit Nunaanni CO,-mik aniatitsinerup annikillisarnissaanut, silaannaallu
avatangiisinut illersuisumik atorneqarnissaanut ileqqussanik, atuinissamullu
innuttaasunik paasititsiniaanissanut naalakkersuisut sulissuteqagquneqarnissaannik
Inatsisartut aalajangiiffigisassaattut siunnersuut
(Inatsisartuni ilaasortat Knud Kristiansen aamma Siverth K. Heilmann, Atassut)

pillugu
Sanaartornermut Avatangiisinullu ataatsimiititaliap isumaliutissiissutaa.

Siunnersuutip aappassaaneerneqarnerani saqqummiunneqartoq.

Ataatsimiititaliap suliarinninnerani ilaasortat uku kingullermik peqataapput:

Inatsisartunut ilaasortaq Naaja Nathanielsen, Inuit Ataqatigiit, Siulittaasoq
Inatsisartunut ilaasortaq Storm Ludvigsen, Inuit Ataqatigiit

Inatsisartunut ilaasortaq Andreas Uldum, Demokraatit

Inatsisartunut ilaasortaq Knud Fleischer, Kattusseqatigiit Partiiat
Inatsisartunut ilaasortaq Malik Berthelsen, Siumut

Inatsisartunut ilaasortaq Anders Olsen, Siumut

Inatsisartunut ilaasortaq Jens Immanuelsen, Siumut

UKA 2011-mi ulloq 12. oktober 2011 siullermeerneqarnerata kingorna Ataatsimiititaliap
siunnersuut misissorpaa, matumuunakkullu Inatsisartunut naliligassanngorlugu aalajangiinis-
samut tunngavissatut isumaliutersuutini saqqummiullugu.

Siunnersuutip imaa aamma siunertaa

Siunnersuuteqartut aalajangiiffigisassatut siunnersuutaanni siunertaavoq silap pissusaanut
ajoqutaanngitsumik ileqqoqarnissaq pillugu aamma silap pissusaanut ajoqutaanngitsumik atu-
ineq pillugu paasititsiniaanikkut innuttaasut ileqquinik sunniiniarnissaq, taamaalilluni Kalaal-
lit Nunaanni CO2-mik aniatitsineq annikinnerulersillugu.

Siunnersuutip Inatsisartuni siullermeerneqarnera

Siunnersuut siullermeerinninnermi Inatsisartuni sammineqarmat isummersorneq partiillu
oqaaseqaataat tunngavigalugit ataatsimut isigalugu siamasissumik tapersersorneqartoq malu-
gineqarsinnaavoq.

Apeqqutit

Ataatsimiititaliap siunnersuummik suliagarnermini atugassatut Ineqarnermut, Attaveqarner-
mut Angallannermullu  Naalakkersuisoq apeqqutinut arlalinnut akissuteqarnissaa qin-
nuigisimavaa. Ataatsimiititaliap apeqqutai aamma Naalakkersuisunut ilaasortap akissutaa
isumaliutissiissummut uunga ilanngussaq 1-tut ilanngunneqarput. Akissut naleqquttutigut
isumaliutissiissummut uunga ilanngunneqarpoq.

Ataatsimiititaliap siunnersuummik suliarinninnera.

Annikilliliinissamik anguniakkat:
Taamanikkut Naalakkersuisuusut aamma danskit naalakkersuisuisa akornanni sinaakkutissat-

ut isumagqatigiissut malillugu 1990-imi annertussutsinut sanilliullugu gassinik silaannarmik
kissatsitsisartunik aniatitsineq piffissami 2008-2012 8 %-imik annikillisinniarlugu Kalaallit
Nunaat imminut pisussaaffilerpoq. Maannakkorpiaq Kalaallit Nunaata aniatitsinini 4 %-imik
annikillisissimavaa, tamannalu annikilliliinissamut pisussaaffiup affaanik annertussuseqarpoq.
Piffissamut 2013-2020-mut atatillugu 2007-mi aniatitsinermut sanilliullugu gassinik silaan-
narmik kissatsitsisartunik aniatitsineq 5 %-imik annikillisinniarlugu Kalaallit Nunaat imminut
pisussaaffilerpoq, tamannalu nunat tamalaat akornanni nutaatut isumagqatigiissusiaasin-
naasumut atatillugu pisussaaffigisavut pillugit isumaqatigiinniarnernut atatillugu Naalakker-
suisunut Siulittaasup Klima- og Energiminister Lykke Friis-imut 24. november 2009-mi
allagaani takuneqarsinnaavoq. Taamaakkaluartoq isumaqatigiissut suli Inatsisartunit akuer-
ineqanngilaq. Sinaakkutissatut isumaqatigiissut taaneqartoq aamma Naalakkersuisut Siulit-
taasuannit allagaq uunga isumaliutissiissummut ilanngussaq 2-tut aamma ilanngussaq 3-tut il-
anngunneqarput.

Paasititsiniaanerit ataatsimut isigalugit
Aallagqaasiullugu Ataatsimiititaliap oqaatigissavaa, paasititsiniaanerit innuttaasut ileqquisa
allanngortinniarnerinut periusaammata akikikannersinnaasartut. Taamaattorli Ataatsimii-

titaliap paasinikuuaa paasititsiniaanerit sunniutaat qaqutiguinnaq nalilersugaasartut, aamma
paasititsiniaanerit sunniuteqarnerat nalileruminaattartut. Ataatsimiititaliaq isumaqgarpoq paasi-
titsiniaanerit ~ sunniuteqarnerpaatinniarlugit  piareersaarnermi  paasititsiniaanermi  suut
pingaarnerpaatut ilanngunneqassanersut pillugit tulleriaarisoqassasoq, kiisalu paasititsiniaan-
ermi kikkut saaffigineqassanersut isiginiarneqassasoq.

Silap pissusaanut ajoqutaannginngitsumik pissusilersornissag aamma silap pissusaanut

ajoqutaanngitsumik atuineq pillugu paasititsiniaaneq
Ataatsimiititaliap apeqqutaanut Naalakkersuisut akissutaanni allassimavoq Naalakkersuisut

suli paasititsiniaanerup imassaanik ilusissaanillu aalajangernissamut periarfissaqarsimanngit-
sut, tamannali sinaakkusiussat atuutereersut iluanni isumalluutissanit pigineqartunit killiler-
simaarneqartussaassasoq. Allassimavortaaq “Gassinik silaannarmik kissatsitsisartunik aniat-
itsineq annikillisinniarlugu sunniiniutissat pillugit nassuiaat 2008-2012"" aallaavigalugu silap

pissusaanut akornutaanngitsumik iliuuseqarsinnaanerit atuisinnaanermullu isumalluutaasin-
naasut suunersut misissorniarneqartut.

Tamatumunnga atatillugu Ataatsimiititaliaq Naalakkersuisunut kaammattuissaaq, innuttaasut
ataasiakkaat silap pissusaanut akornutaanngitsumik iliuuseqarsinnaanermut atuisinnaaner-
mullu angerlasimaffimminni, suliffimminni aamma pisiniarnerminni angallassissutinillu
toqqaanerminni CO,-mik aniatitsineq qanoq annikillisissinnaaneraat paasititsiniaanermi uani
isiginiarneqassasoq.

Paasititsiniaanermi angerlarsimaffimmi suliffimmilu innaallagissap, erngup aamma kissassut-
sip ganoq sipaarneqarsinnaanera pingaarnertut innuttaasumut paasissutissiissutigineqarlunilu
paasisaqarfiussaaq. Nukissiorfiit nukimmik sipaarnissaq pillugu 2007-2008 paasititsiniaanerat
Ataatsimiititaliamit Naalakkersuisunut innersuussutigineqassaaq. Paasititsiniaanerup pia-
reersarnerani sapinngisaq malillugu annertunerpaamik TV-kkut takussutissiat nukimmillu atu-
inermut sipaarnermullu siunnersuinerit pillugit atortussiat inaarsariikkat atoqqinneqarnissaat
Ataatsimiititaliap kaammattuutigissavaa.

Innuttaasut pisiniartarnerannut atatillugu inuussutissat, atisat, elektronikkip il.il. suliar-
ineqarnerannut  assartorneqarnerannullu = nukiip  pisariagartitap  isiginiarneqgarnissaa
pingaaruteqartuusoq ataatsimiititaliaq isumagarpoq. Taamaattumik innuttaasut pisiniarnern-
ermi ileqqorisartakkatik annertunerusumik eqqarsaatigisassagaat kaammattuisoqassaaq. Biilit
suut avatangiisinut ajoqutaannginnerpaanersut aamma biilinut taarsiullugit angallassissutaas-
artut allat atornegarnissaannut innuttaasunut kaammattuutinik paasititsiniaanermi paasissutis-
siisogarsinnaavoq.

Silap pissusaanut akornutaanngitsumik iliuuseqarsinnaanermut atuisinnaanermullu paasititsin-
iaanermik piareersaasiortoqarnissaa Ataatsimiititaliap ajunngitsutut isigaa, inernerisassallu
ataatsimiititaliamit qilanaarineqarput. Paasititsiniaareernerup naammassereernerata kingorna
sunniutai pillugit nalilersuisoqassasoq ataatsimiititaliap kaammattuutigissavaa.

CO,-mik aniatitsinerup annikillisinnegarnissaanut suliniutit amerlanerusut.
Taamaattorli Sanaartornermut Avatangiisinullu ataatsimiititaliaq isumaqanngilaq Kalaallit

Nunaanni CO,-mik aniatitsinerup annikillinissaanut avatangiisinut akornutaanngitsumik ili-
uuseqarsinnaanermut atuisinnaanermullu paasititsiniaaneq kisimi naammattoq. Taamaattumik
Ataatsimiititaliaq isumaqarpoq matumani sukumiinerusunik suliniuteqartoqartariaqartoq.
Akileraartarnikkut atugarissaarnikkullu iluarsaaqqinnermut atatillugu nukimmik atuinermut
ileqqut allanngornerinik kinguneqarsinnaasumik tapiissutinik akitsuutinillu pilersitsisinnaaneq
Naalakkersuisut isumaliutigisariaqaraat ataatsimiititaliami amerlanerussuteqartut Inuit Ataqa-
tigiit, Demokraatit Kattusseqatigiillu Partiiat isumaqarput.

Ataatsimiititaliami ikinnerussuteqarluni Siumut tamatumunnga atatillugu oqaatigissavaa:

“Silaannarmik kissatsitsisartunik anititsinerup —annikillisarneqarnissaanut  Siumut ta-
makkiisumik isumaqataavoq. Aammalu avatangiisinut siunissami akitsuusiisinnaanerit
tunngaviatigut Siumumiit ajorinngilagut. Kisiannili Ataatsimiititaliami amerlanerussuteqar-
tutuulli Naalakkersuisut avatangiisinut akitsuutinik maannangaaq suli amerlanerusunik
eqqussinissaannut  kaammattorneqarnissaannut  isumaqataanngilagut.  Soorluli  olie-ip
avatangiisinut akitsuuserneqarnissaanut aamma Siumumiit akerliusimasugut. Avatangiisinut
akitsuutit  innuttaasunut toqqaannartumik  artukkiinngitsut oqaloqataaffigerusuppagut.
Taamaattogassappalli piumasarissavarput aningaasat nunatta karsianut putumiit 0-imut
matussutissaannartut atorneqaratik, atortorissaarutinut mingutsitsinnginnerusunut, soorlu
innaallagissamut tunngassuteqartunut kiassarnermullu kissarsuutinut mingutitsinnginner-
usunut assigisaannullu taarsersuinissamut tapiissutitut atorneqarsinnaasuunngorlugit im-
mikkoortinneqassasut.”

Ataatsimiititaliap ilanngullugu oqaatigissavaa Kalaallit Nunaata gassinik silaannarmik kissat-
sitsisartunik aniatitsineq eqqarsaatigalugu piffissami 2013-2020 annikillisitsinissamik pisus-
saaffilernera pillugu isumaqatigiissut sulili Inatsisartunit akuerineqarsimanngitsoq malillugu
sakkussat ilaasa Naalakkersuisut timitalerniagassaasa pingaartitassaasalu ilagimmassuk:

“Paasissutissiisarneq akitsuutillu ilusiligaanerinik allanngortitsineq, silap pissusaanut ilu-
aqutaasumik pissusilersornissamut tapertaasussaq aqqutigalugu innuttaasut pissusilersortar-
nerannut sunniiniarneq.” Tamatumunnga atatillugu Ataatsimiititaliaq isumaqarpoq asser-
suutigalugu isumaliutigineqarsinnaagaluartoq kiassaatit uuliatortut innaallagissamit kias-
sarneqalernermut taarsersorneqarnerannut, seqerngup qinngornerinit innaallagissiuutinit as-

sigisaannullu tapiissuteqartalernissaq eqqarsaatigineqarsinnaasut, soorlu aamma suliniutinik
innuttaasut  biilinik  avatangiisinik  innarliinnginnerusunik  atugagarnerulernissaannut
siuarsaataasunik aallartitsisoqarsinnaasoq.

Taamaattorli Ataatsimiititaliaq erseqqissateqassaaq “Gassinik silaannarmik kissatsitsisar-
tunik aniatitsineq annikillisinniarlugu sunniiniutissat pillugit nassuiaat 2008-2012 " malillugu
inuit illuini atuinermit gassinik silaannarmik kissatsitsisartunik aniatitsineq piffissami 2008-
2012 gassinik silaannarmik kissatsitsisartunik ataatsimut aniatitsinerup 20 %-iisa missaaniis-
sammat. Sanilliussissagaanni aalisarnermik assartuussinermillu ingerlatsinermit aniatitsinerit
a-taatsimut aniatitsinerup 38,9 %-iisa missaaniittussaatut tagginneqarput. Naatsorsuuti-
gineqarpoq aalisarnermit aniatitsineq piffissami 2008-2012 ataatsimut aniatitsinerup 21,6 %-
lisa missaaniissammat, taamaalilluni aalisarneq tassaassaaq immikkoortuni ataasiakkaani
CO,-mik aniatitsinerpaaffiusartoq.

Allatut oqaatigalugu ima paasineqassaaq paasititsiniaanerit taamaallaat inuit illuinut inunnullu
ataasiakkaanut tunngassuteqartut CO,-mik ataatsimut aniatitsinitta annerpaamik 1/5-liinut
sunniuteqgarnissaat neriuutigisinnaagipput. Paasititsiniaaneq “inuup nammineq aniatitsiner-
anik” 5 %-imik annikilliliinermik kinguneqassappat, tamanna taamaallaat katillugu 1 %-imik
annikilliliinermik kinguneqartussaassaaq. Taamaattumik ataatsimut 5 %-imik annikilliliinis-
samik anguniagaq angussagutsigu suliniarneq siammartinneqartariaqarpoq. Tamannarpiarlu

pineqartumi siamasinnerusumik sulinissamut Ataatsimiititaliap siunnersuuteqarneranut tunuli-
aqutaavoq.

Ilanngussaq 1 malillugu Ataatsimiititaliap apeqquteqaatimi aappaanni aalisarnermik ingerlat-
sisunik oqaloqateqarnerup kiisalu akissaajaatit pillugit nalilersuinerit qaqugu naam-
massineqarnissaat naatsorsuutigineqarnersoq pillugu killiffimmik Naalakkersuisut paasiniaaf-
figai. Naalakkersuisut akissumminni ima allapput:

“Naalakkersuisut § 37 naapertorlugu apeqqummut nr. 2011-45 akissuteqarnerminni oqaati-
gisaattut allaffeqarfinniit Aalisarnermut, Piniarnermut Nunalerinermullu Naalakkersuisogqar-
fimmit aamma Kalaallit Nunaanni Sulisitsisut Peqatigiiffiannit aallartitat pilersitsiviulluartu-
mik ataatsimeeqatigineqarput, taamaalillunilu suliassaqarfik pillugu oqalogatigiinnerup in-
gerlagqinnissaanut ammaassisoqarpoq. Tamatuma saniatigut Naalakkersuisut aalisarnermik
piniarnermillu silap pissusaanut naleqqussaanerminnut atatillugu aalisarnermik inuussutis-
sarsiuteqartut aallartitaat pilersitsiviulluartumik oqalogatigaat.”

Akissut tunngavigalugu Ataatsimiititaliap paasisinnaavaa oqalogatigiinnerit suli ingerlan-
neqartut, Ataatsimiititaliallu naatsorsuutigisariagarpaa akissummi akissaajaatinik naliler-
suinerit taaneqarsimanngimmata, akissaajaatinik nalilersuinerit piareersarlugit suliniarneq suli
aallartinneqarsimanngitsoq.

Tassunga atatillugu Ataatsimiititaliap oqaatigissavaa aalisarnermik ingerlatsisut innaallagis-
samut imermullu annikinnerusumik suli akiliisarmata, akeqartitseriaatsip nutaap suli akuer-
ineqannginnera pissutigalugu, tamannalu ingerlatsisut imermik nukimmillu sipaarnissaannut
toqgaannartumik kaammattuutaanngimmat. Taamaattumik AIS 2010-p aamma AIS 2012-ip
aappassaaneerneqarnissaanut isumaliutissiissummi Aningaasagarnermut ataatsimiititaliap
kaammattuutaa Ataatsimiititaliap ajunngilluinnartutut isumaqarfigaa, taaneqarmat isumaliuti-
gineqartariaqartoq “Aalisakkanik suliffissuarnut tapiissutaasartut ilaasa assersuutigalugu
teknologimik innaallagissamut imermullu sipaarutaasinnaasunik atuilernissamut tapiissutitut
tunniunneqartalersinnaanerat periarfissaasinnaanersoq”

Taamaalilluni Aningaasaqarnermut Akileraartarnermullu ataatsimiititaliap AIS 2012-ip aap-
passaaneerneqarnissaanut isumaliutissiissummi immikkoortumi Siunertamut konto 73.94
Nukissiorfiit pillugit taasaa oqariartuut una Ataatsimiititaliap isumaqatigisinnaavaa:
“Nukinnilli atuinerup sipaaruteqarfigineqarneranik kinguneqartussatut iliuusissat, inuiaqati-
giinni attaveqaatitigut atortulersuutinut annertuumik aningaaasartuuteqarnissap pinaveer-
simatinneqarnissaannut naleqquttut misissuiffigineqarnissaannik kaammattuutit tunngaviler-
sorluagaasut Nukissiorfinnit Naalakkersuisullu allaffeqarfiannit tusaaniarneqannginnerat
ataatsimut isigalugu Aningaasaqarnermut Ataatsimiititaliamit assut uggorineqarpoq. Allaff-
issornikkut taama kigaalaarussineq allaallumi ilatsiinnarneq pissusissamisuunngilaq.”

Tamatumunnga atatillugu aalisariutinit assartuutinillu CO,-mik aniatitsinerup ikummatis-
sanillu atuinerup malugitinniarneqarnissaa Ataatsimiititaliap naleqquttut isigaa. Immami an-
gallatit taakkorpiaapput nunarsuarmi kissatsikkiartornermut ilapittuutaaqisut, taakkulu tim-
misartunit CO,-mik marloriaammik aniatitsinerupput’. Immakkut angallataatitta CO,-mik ani-
atitsinerisa annikillinissaanut suliniutinik tigussaalluinnartunik Naalakkersuisut aalisarnermik
assartuussinermillu ingerlatsisunik oqaloqateqarnermikkut anguniagaqartariagarput, tam-
atumanilu pineqartumi inatsisitigut sukaterinernut ilanngullugit aamma piumassutsimik
suliniutit kiisalu atortuutit CO,-mik annikinnerusumik aniatitsisut ikkussornerinut tapiissutit
isumaliutigineqartariaqarput.

Ilanngussaq 1-imi apeqqutit sisamaanni Ataatsimiititaliap paaserusuppaa, anguniakkat
matumanilu CO, pillugu anguniakkat ilaasa qanoq ilinikkut piviusunngortinneqarsinnaanerat
pillugu piviusorsiortumik pilersaarusiortoqarsimanersoq, taamaalilluni 2007-imi aniatitsiner-
mut naleqqiullugu Kalaallit Nunaata gassinik silaannarmut aniatitanik piffissami 2013-2020-
mi 5 %-imik annikilliliinissamik pisussaaffini naammassisinnaassammagit. Akissummi ima
allassimasoqarpoq:

“Inuiaqatigiinni annertuunik allannguuteqartoqanngippat (angallasseriaatsini, nunap iluani
inuussutissarsiorluni suliani) Sisimiuni llulissanilu erngup nukinganik innaallagissiorfiup
sananeqarnerini Kalaallit Nunaanni gassinik silaannarmik kissatsitsisartunik aniatitsinerup
2007-imut sanilliullutik 5 %-inik annikillisinneqarnissaa naatsorsuutigineqarpoq. Tamatuma
saniatigut ukiuni makkunani inissianik nutarterinerit annertuut ingerlanneqarput, taakkulu
naammassineqarnerisigut erngup nukinganik innaallagissiorfiit peqatigalugit inuiaqatigiinni
siamasissumik aniatitsinerup annikillisinneqarnissaa anguneqartussaavoq.”

Tassunga atatillugu Sanaartornermut Avatangiisinullu ataatsimiititaliap oqaatigissavaa, ukiuni
tulliuttunut arfineq marlunut — arfineq pingasunut Kalaallit Nunaanni CO,-mik aniatitsinerup
ganoq annikillisinneqgarnissaanut Naalakkersuisut piviusorsiortumik anguniagaqarnerat Ataat-
simiititaliap amigaatigimmagu. Kalaallit Nunaanni CO,-mik aniatitsinerup annikillisinneqarn-
issaa pillugu piffissalersuinermik iliuusissanillu Naalakkersuisut pilersaarusiussasut Ataat-
simiititaliap kaammattussavai. Aamma Ataatsimiititaliap qularaa siuliani suliniutaasut
taamaallaat atorlugit CO,-mik aniatitsinerup annikillisinneqarnissaa naammassineqarsin-
naasoq. Taamaattumik aappassaaneerinninnermut akissuteqaammi imaluunniit kingusiner-
usukkut Ataatsimiititaliamut allagaqaammi Kalaallit Nunaata gassinik silaannarmik kissatsit-
sisartunik CO,-millu aniatitsinerup 2013-2020 annikillisinneqarsinnaaneranut Sisimiuni Ilulis-
sanilu erngup nukinga atorlugu innaallagissiorfiliornikkut aamma illut nutarterneqarnerisigut
naatsorsuinerit annertunerusumik nassuiaasiorneqassasut Ataatsimiititaliap Naalakkersuisut
ginnuigissavai. Tassunga atatillugu Ataatsimiititaliap oqaatigissavaa, Kalaallit Nunaanni CO»-
mik aniatitsinerup annikillisinneqarnissaanut pisussaaftiit naammassinissaannut killiffiit pillu-
git ataavartumik ilisimatinneqartarnissani Ataatsimiititaliap kissaatigimmagu, taamatuttaaq

! http://ing.dk/artikel/75542-skibe-udleder-dobbelt-saa-meget-co2-som-fly

Kalaallit Nunaata CO,-mik aniatitassanik pisinissap pisisariaqalernera pillugu paasisaqartoqa-
vippat Ataatsimiititaliap ilisimatinneqarnissani naatsorsuutigaa.

Siunnersuutip aningaasaqarnikkut kingunerisassai

Ataatsimiititaliap paasisinnaavaa siunnersuut tunngaviatigut aningaasanut inatsisikkut
aningaasalersorneqassasoq Naalakkersuisut naatsorsuutigigaat. Taamaattorli Ataatsimiititaliap
maluginiarpaa Naalakkersuisut ilanngussaq 1-imi apeqqutit tallimaannut akissummi taam-
massuk siunnersuuteqartut 250.000 kr.-inik missingiinneranniit ataatsimut aningaasartuutit
amerlanerungaatsiarnissaat naatsorsuutigineqassasoq. Taamaattorli siunnersuummut akissaa-
jaativiusussat pillugit Naalakkersuisut saqqummiussinngillat. Taamaalilluni siunnersuutip
aningaasaqarnikkut kingunerisassai eqqortumik nalilissallugit Ataatsimiititaliaq periarfis-
sagqanngilaq. Taamaattorli atortuutit suliarineqareersut atoqqinnerisigut akissaajaatit annikil-
lineqarsinnaanerat Ataatsimiititaliap naatsorsuutigaa.

Ataatsimiititaliap inassutai
Ataatsimiititaliaq isumagqatigiittoq aalajangiiffigisassatut siunnersuut akuerineqassasoq inas-

suteqarpoq.

Taamatut oqaaseqarluni isumaliutissiissummilu allassimasutut paasinnilluni Ataatsimiititaliap
siunnersuut aappassaaniigassanngortippaa.

Naaja Nathanielsen,
Siulittaasoq
Malik Berthelsen Storm Ludvigsen
Anders Olsen Andreas Uldum
Jens Immanuelsen Knud Fleischer

Ilanngussanut takussutissiaq:

Ilanngussaq 1: Sanaartornermut Avatangiisinullu ataatsimiititaliap Ineqarnermut, Attaveqar-
nermut Angallannermullu Naalakkersuisumut apeqqutai aamma akissutit.

Ilanngussaq 2: Naalakkersuisunut ilaasortap Alfred Jakobsenip aamma Milje- og Energimini-
sterip Svend Aukenip Kyoto-protokolli pillugu atortussanngortitsinissamut sinaakkutissatut
isumagqatigiissutaat.

Ilanngussaq 3: Kalaallit Nunaata nunat tamalaat isumagqatigiissutaat naapertorlugu pisussaaffii
pillugit Kuupik Kleistimit Klima- og Energiministerimut Lykke Friisimut allakkat 24. novem-
ber 2009-meersut.

llanngussaq 1 GOVERNMENT OF GREENLAND |y

Ineqarnermut, Attaveqgarnermut Angallannermullu Naalakkersuisoq
Medlem af Naalakkersuisut for Boliger, Infrastruktur og Trafik

Naalakkersuisut Siulittaasuata tullia
Viceformand af Naalakkersuisut

Sanaartornermut Avatangiisinullu Ataatsimiititaliaq
-/Maani

UKA11/91 pillugu Sanaartornermut Avatangiisinullu Ataatsimiititaliamit
apeqqutinut akissutit

Asasara Naaja Nathanielsen

UKA11/91-p Sanaartornermut Avatangiisinullu Ataatsimiititaliami suliarinegarneranut
atatillugu apeqqutinnut qujanag. Matuma kinguliani apeqquititit akissuteqgarfigissavakka:

1. § 37 aallavigalugu apeqqummut nr. 2011-45-mut Naalakkersuisumit akissutaani
allassimasutut anguniakkanut taaneqartunut atatillugu CO,-mik atititsinerup
annikillisarnissaanut Naalakkersuisut nutaamik iliuuseqarsimanersut pillugu killiffik
ataatsimut isigalugu paasissallugu kissaatigineqarpoq.

Akissut

§ 37 naapertorlugu apeqqutip nr. 2011-45 akineqarnerata kingorna CO_—mik aniatitsineq
annikillisinniarlugu  suli  suliniutinik nutaanik Naalakkersuisut aallartitaganngillat.
Erseqqgissaatigineqassaarli llulissani erngup nukinganik innaallagissiorfiup
sanaartornegarnera  pilersaarutit  malillugit siumut ingerlammat, tamatumalu
kingunerisaanik Nukissiorfiit nukimmik tunisassiornerata tamarmiusup 70%-ia 2014-imi
nukissiuutinik ataavartunik tunngaveqgalertussaavoq.

2. Ineqarnermut, Attaveqarnermut Angallannermullu Naalakkersuisup
aalajangiiffigisassaq pillugu oqallinnermi taavaaaalisarnermi gassinik silaannarmut
atinneqartunik annikillilinermut atatillugu aalisarnermik suliaqartuusut suli
oqaloqatigineqartut. Sulineq sumut killippa, akissaajaatillu annertuussusiat pillugu
naliliinerit qaqugu suliarereerneqassanersut naatsorsuutigineqarpa?

Akissut

Naalakkersuisut § 37 naapertorlugu apeqqummut nr. 2011-45 akissutegarnerminni
ogaatigisaattut  allaffeqarfinniit  Aalisarnermut,  Piniarnermut ~ Nunalerinermullu
Naalakkersuisoqarfimmit aamma Kalaallit Nunaanni Sulisitsisut Peqatigiiffiannit
aallartitat pilersitsiviulluartumik ataatsimeeqatigineqarput, taamaalillunilu suliassaqarfik
pillugu ogalogatigiinnerup ingerlaqginnissaanut ammaassisogarpoq. Tamatuma
saniatigut ~ Naalakkersuisut  aalisarnermik  piniarnermillu  silap  pissusaanut
naleqqussaanerminnut atatillugu aalisarnermik inuussutissarsiuteqartut aallartitaat
pilersitsiviulluartumik oqaloqgatigaat.

3. Inegarnermi kiassarnermut atatillugu CO,-mik annikilliliinissamut Naalakkersuisut
periusissaat suua?

Akissut

"2008-miit  2012-imut  gassinik  silaannarmik  kissatsitsisartunik  aniatitsineq
annikillisinniarlugu  sunniiniutissat  pillugit nassuiaat™ip takutippaa, siunissamut
ganittumut  kiassarnermi  annikillititsiviusinnaasut ~ annertunerpaasut.  Tassanili
sunniiniutissat immikkut ittumik aningaasartuuteqarfiungaatsiartussat pineqarput.
Tamatuma saniatigut inissianik illuutinillu pisoqaanerusunik iluarsaassinikkut gassinik
silaannarmik  kissatsitsisartunik  aniatitsineq annikillisinneqarujussuarsinnaasoq
nassuiaammi pingaartumik erseqqissaatigineqarpoq. llluliornermut malittarisassat 2007-
imeersut  atuutilernerisigut  illuliani nutaani aammalu inissiani  pioreersuni
allanngortiterinerni  kissamik  pisariaqartitsineq = 25%-inik  annikillisinneqarpoq,
taamaalillunilu  inegarnermi  appaanissamut periarfissat naammassineqarnissaat
qulakkeerneqarpog. Tassalu pisortat inissiaataannik annertuumik isaterineq
aniatitsinerup annikillisinnegarnissaanut iluaqutaavoq.

4. Kalaallit Nunaat Kyotomi isumaqatigiissummut atatillugu piffissami 2008-2012 CO,-
mik gassinillu silaannarmut aniatitanik 8%-imik annikillisitsinissamik
neriorsuinikuuvoq. Isumaqarnanngilaq anguniagaq tamanna anguneqarsinnaasoq,
AIS 2012-imilu CO»-mik akiitsunik ukiut pingasut ingerlanerini katillugit 13,5 mio.
koruuninik nalilinnik pisinissamut immikkoortitsisoqarnikuuvoq. Naalakkersuisut
anguniakkat matumanilu CO; pillugu anguniakkat ilaasa qaqugu
piviusunngortinneqarnissaannut Naalakkersuisut piviusorsiortumik
pilersaarusiornikuuppat, taamaalilluni 2007-imi aniatitsinermut naleqqiullugu
Kalaallit Nunaata gassinik silaannarmut aniatitanik piffissami 2013-2020-mi 5%-imik
annikilliliinissamik pisussaaffinni naammassisinnaassammagit?

Akissut

Inuiaqatigiinni annertuunik allannguutegartoganngippat (angallasseriaatsini, nunap iluani
inuussutissarsiorluni suliani) Sisimiuni llulissanilu erngup nukinganik innaallagissiorfiup
sananeqarnerini  Kalaallit Nunaanni gassinik silaannarmik  kissatsitsisartunik
aniatitsinerup 2007-imut sanilliullutik 5%-inik annikillisinnegarnissaa
naatsorsuutigineqarpoq. Tamatuma saniatigut ukiuni makkunani inissianik nutarterinerit
annertuut ingerlannegarput, taakkulu naammassinegarnerisigut erngup nukinganik
innaallagissiorfiit pegatigalugit inuiaqgatigiinni siamasissumik aniatitsinerup
annikillisinneqarnissaa angunegartussaavog.

5. Aalajangiiffigisassatut siunnersuutip qanoq aningaasalersorneqarnissaa
Naalakkersuisut isumaliutersuutigaat? Naalakkersuisut isumaqarpat Atassutip
oqaaseqartartuata saqqummiussaani aningaasalersuinissamut
siunnersuutigineqartoq piviusunngortinneqarsinnaasoq?

Akissut

Naalakkersuisut akissutegarnerminni siunnersuuteqgartoq siunnersuutip ganoq
aningaasalersorneqarsinnaanera pillugu ogaloqatiginiarlugu aggersarpaat. Kisiannili
tunngaviusumik siunnersuut Aningaasanut Inatsimmi sinaakkusiussat iluanni
aningaasalersorneqartussaavoq.

Suliassagarfinni allani siusinnerusukkut paasisitsiniaasarnerni misilittakkat takutittarpaat,
ogariartuutit annertussusaat angusinnaasaallu eqgarsaatigalugit aningaasartuutit
amerlangaatsiartartut. 250.000 koruuninik aningaasaliinermi AC-mut atorfiup affaannaa
matussuserneqartussaammat (aalajangiiffigisassatut siunnersuummi allassimasutut),
nagqitanik, tv-kkut aammalu radiukkut ilanngutassianik ineriartortitsinissamut
suliagarnissamullu aningaasartuutit 250.000 koruuninit taakkunannga
amerlanerungaatsiassapput.

6. Paasititsiniaaneq pillugu suliaqarnissamut Nukissiorfiit suleqatigineqarnissaat
Naalakkersuisunit eqqarsaatigineqarpa? Aamma Naalakkersuisut
eqqarsaatiginikuuaat paasititsiniaanermi suut imaritinneqassanersut,
sammisakkaartumik aggulunneqassanersoq Kiisalu kikkunnut
sammitinneqassanersoq?

Akissut

Paasititsiniaanerup suliarineqgarneranut atuutsinnegalerneranullu atatillugu
Namminersorlutik Ogartussani immikkoortortat attuumassuteqartut, taakkununngalu
Nukissiorfiit ilanngullugit, suleqatiginegarnissaat Naalakkersuisut siunertaraat. Kisiannili
Naalakkersuisut suli paasititsiniaanerup imassaanik ilusissaanillu
aalajangersaanissamut periarfissagarsimanngillat, tamannali sinaakkusiussat
atuutereersut iluanni isumalluutissanit pigineqartunit killilersimaarnegartussassaaq.
Sammisassanut siunnerfissanullu atatillugu inuiaqatigiit kalaallit akornanni silap
pissusaanut akornutaanngitsumik iliuuseqarsinnaanermut atuisinnaanermulliu
isumalluutaasinnaasut paasiniarlugit Naalakkersuisut 2008-miit 2012-imut gassinik
silaannarmik kissatsitsisartunik aniatitsineq annikillisinniarlugu sunniiniutissat pillugit
nassuiaat” aallaaviginiarpaat.

Inussiarnersumik inuulluagqusillunga

Jens B. Frederiksen

llanngussaq 2

Kyotomi isumagatigiissutip atuutsinnegarnissaa
pillugu
Naalakkersuisup Alfred Jakobsenip
aamma Avatangiisinut Nukissiornermullu Ministerip Svend Aukenip
akornanni
sinaakkutissatut isumagatigiissut

Kyotomi isumaqatigiissutip atortinnegarnissaanut atatillugu Naalakkersuisup Alfred Jakobsenip
aamma Avatangiisinut Nukissiornermullu Ministerip Svend Aukenip makku isumagatigiissutigaat.

Danmarkip Kyotomi isumagatigiissut aamma Kalaallit Nunaat naalagaaffeqatigiinnermut ilaasutut
sinnerlugu atuutsissavaa.

Danmark Naalagaaffegatigiinneq sinnerlugu Kyotomi isumagatigiissummi piffissami
pisussaaffiusumi siullermi, 2008-miit 2012-imut ingerlasussami 1990-imut naleqqiullugu 8%-inik
appaanissamut imminut pisussaaffilerpoq.

Kalaallit Nunaat EU-mut ilaasortaanngilaq, taamaattumillu Kyotomi isumagatigiissummi
Danmarkimut naleqgiulluni allaanerusumik inissisimalluni.

Danmarkip EU-mut ilaasortaaneranut Kalaallit Nunaata ilaannginnerata kingunerisaanik,
Danmarkip Kyotomi isumaqatigiissummik, EU-p naalagaaffiit ilaasortani sinnerlugit ilaaffigisaanik
atuutsitsinerminut atulersitsinerminullu atatillugu Kalaallit Nunaata tungaanut namminersorluni
aalajangiisinnaanini ingerlatiinnassavaa.

Kalaallit Nunaat danskit/kalaallit aniatitanut naatsorsuutaannut ilaavoq, piffissami pisussaaffiusumi
siullermi, 2008-miit 2012-imut ingerlasussami 1990-imut nalegqiullugu 8%-inik appaanissamut
pegataassalluni.

Danmarkip Kalaallit Nunaannut isumagatigiissusiorneq tunngavigalugu 1990-imiit 1998-imut CO,-
nut aniatinnegartunut Kisitsisaagallartut silaannaap pissusaanut allattogarfimmut nassiuppai.
Paasissutissat silaannaap pissusaanut allattogarfiup aniatitanut naatsorsuusiornermut
piumasagaataanut naleqgiullugit nunat allat sakkutooqarfiinit, ikuallaavinnit gassillu silaannarmik
Kissakkiartortitsisartut allat aniatinnegartut ilassutigineqassapput. Taamaattumik ukiumi
tunngaviusumi 1990-imi ukiunilu tulliuttuni Kalaallit Nunaanni gassit silaannarmik
kissakkiartortitsisartut aniatinnegartut tamakkerlutik aalajangersarnegarnissaannut
suliniuteqartogassaag. Kiisalu ukiuni tulliuttuni gassit silaannarmik kissakkiartortitsisartut
missingersuusiorneqgassapput, appartitsinissamut pisussaaffiit naammassineqarnissaat siunertaralugu
iliuusissat pisariagartinnegartut aalajangersarnegarnissaannut tunngavissatut.

Avatangiisinut Nukissiornermullu Ministeriagarfik Namminersornerullutik Ogartussat ganittumik
sulegatigalugit aniatitanut paasissutissat amigaatiginegartut pissarsiariniarlugit, najogqutassat
piginegareersut pitsaassusaat qulakkeerniarlugu, gassinut silaannarmik kissakkiartortitsisartunut
ukiuni tulliuttuni aniatinnegartussanut missingersuusiorluni kiisalu gassit silaannarmik
kissakkiartortitsisartut Kalaallit Nunaanni aniatinnegartut ingerlaavartumik silaannaap pissusaanut
allattogarfimmut nalunaarutigineqartarnissaat qulakkeerniarlugu suliniutegassaaq.

Kalaallit Nunaata piffissami 2008-miit 2012-imut 8%-inik appaanissamut pisussaaffiup
naammassinegarnissaa anguniarlugu suliniutegarnini ingerlatiinnassavaa, tassungalu suliniutissanut,
aniatitanik killilersuiniarluni iliuusegarnissamut pisariagartinnegartunut aallartitsiniarluni
siunnersuutinik aalajangersimasunik imagartut ilaatinnegarput. Suliami tassani maannamut
pilersaarutaasut, suliniutaasut, misissueqqissaarnerit, paasiniaanerit il.il., tassungalu 2000-imiit
2003-mut Kalaallit Nunaanni avatangiisinut nukissiornermullu pitsanngorsaataasussanik
iluarsaassinissamut pilersaarut ilaavoq, aamma nukissiornermut naatsorsukkat nukissiornermullu
pilersaarutit MIFRESTA-mit aningaasaliissutit atorlugit aningaasalersorneqgarlutik 1999-imi
ukiakkut aallartinnegartut ilaatinnegassapput.

Ukiup pisussaaffiusup 2008-miit 2012-imut atuuttussap naanissaa sioqqullugu Kalaallit Nunaata
iluani avataaniluunniit sulianik annertuumik aniatitsiviusunik, tassungalu ilanngullugu uuliamik,
gassimik aamma/imaluunniit aatsitassanik sakkussiassanik piiaanermik pilersitsisogassappat,
tamannalu Kalaallit Nunaata 8%-inik appaanissamut pisussaaffimminik
naammassinnissinnaaneranut ajornakusoortitsissappat, tamanna immikkut ittumik
isumagatiginninniarnikkut aaqgiiffiginiarneqassaag.

Danmarkip Kyotomi isumaqatigiissummik atuutsitsineranut Kalaallit Nunaat suleqataaniartoq
Namminersornerullutik Ogartussanit nalunaarutiginegarpat, sinaakkutissatut isumagatigiissut
atuuttussanngortinnegassaaq.

Sinaakkutissatut isumagatigiissut danskisut kalaallisullu suliarinegarpog. Taakku tamarmik
assigiimmik atuuttussaatinnegarput.

Nuuk, 17. september 2001 Kgbenhavn, 23. sep. 2001

Alfred Jakobsen Svend Auken
Peqqissutsimut Avatangiisinullu Naalakkersuisoq Avatangiisinut Nukissiornermullu Ministeri










llanngussaqg 3

Naalakkersuisut Siulittaasuat NAALAKKERSUISUT

Formand for Naalakkersuisut

GOVERNMENT OF GREENLAND By

Silap Pissusaanut Nukissiuuteqarnermullu Ministeri Lykke Friis
Silap Pissusaanut Nukissiuuteqarnermullu Ministeriagarfik
Stormgade 2-6

1470 Kebenhavn K

Nunat assigiinngitsut akornanni silap pissusaanut tunngatillugu isumagqatigiissut
naapertorlugu Kalaallit Nunaata pisussaaffii

Asasara Lykke Friis,

Silap Pissusaanut Nukissiuuteqarnermullu Ministeriusimasoq Connie Hedegaard
isumaqatigiissusiassami Kalaallit Nunaanniit pisussaaffiit suut tigusinnaanerigut pillugu
apeqquteqgarnikuuvoq. Taamaattumik nuannaarutigalugu matumuuna oktobarip ulluisa
28-anni Kebenhavnimi isumaqatigiissutigisarput naapertorlugu 2013-imiit 2020-mut
inuiaqatigiinni innuttaasut akornanni annikillisitsinissamut anguniagassanut Kalaallit
Nunaata isummernera nassiuppara. Allakkiami ilanngunneqartumi 2013-imiit 2020-mut
Kalaallit Nunaata gassinik silaannarmik  kissatsitsisartunik  aniatitsinermik
annikillisitsiniarluni  pisussaaffit suut tigusinnaanerai nassuiarneqarput. Allakkiag
Naalakkersuisunit akuerinegareerpoq.

llanngussami oqaasertaliunneqartut sapinngisamik annerunerpaatigut nunat tamat
akornanni isumagqatigiissutissamut, COP15-ip nalaani Kebenhavnimi
isumagatiginninniutigineqartutik inissinneqartussatut naatsorsuutiginegartumut
ilanngunneqarnissaat uanga Naalakkersuisullu kissaatigaarput. Erseqqgissaatigissavarali
Kalaallit Nunaata akuersinissaa aatsaat Inatsisartunit inaarutaasumik akuerinegarpat
atulersinnaammat.

Inussiarnersumik inuulluagqusillunga

Kuupik Kleist

24. november 2009
Sagsnr. 2009-022363
Dok. Nr. 264440

Postboks 1015

3900 Nuuk

TIf. (+299) 34 50 00
Fax (+299) 32 50 02
E-mail: govsec@gh.gl
www.nanoq.gl

2013-imiit 2020-mut gassinik silaannarmik kissatsitsisartunik
aniatitsinerup annikillisinniarnerani Kalaallit Nunaata pisussaaffii

Nunani issittuni ullumikkut pinngortitami najukkatsinni inuiaqatigiillu akornatsinni silap
pissusaata allanngoriartornerata kinguneri misiginegartalereerput.

Gassinik silaannarmik kissatsitsisartunik aniatitsinermik killilersuinissamut, tamannalu
aqqutigalugu nunarsuup kissakkiartorneranik  annikillisitsinissamut  nunarsuarmi
inuiaqatigiit ataatsimut assigiinngiiaartunilli akisussaaffeqarput. Gassinilli silaannarmik
kissatsitsisartunik aniatitsinermik killilersuiniarluni suliniutit inuiagatigiinni, soorlu kalaallit
akornanni aningaasagarnikkut annertusaanissamut ineriartortitsinissamullu
maannakkorpiaq pisariagartitsinerup ineriartortitsivigineqarneranik unitsitsissanngilaq.

Kalaallt Nunaat gassinik silaannarmik  kissatsitsisartunik  aniatitsinermik
annikillisitsiniarluni arlalinnik imminut pisussaaffilerpoq. Kalaallit Nunaata pisussaaffiini
FN-ip silap pissusaata allannguutai pillugit isumaaqatigiissutaani tunngavissatut
aalajangersarnegarsimasut malinneqarput (1992):

s Kalaallit Nunaat, 2013-imiit 2020-mut inuiaqatigiinni innuttaasut akornanni
gassinik silaannarmik kissatsitsisartunik aniatitsinermik 2007-imi aniatitanut
naleqqiullugu 5 procentinik annikillisitsinissamut imminut pisussaatippoq.
Inuiaqatigiinni innuttaasut aatsitassarsiornermi suliat aammalu suliffeqarfiit
immikkut ittumik annertuumik aniatitsisut, immikkut ittunik
pisussaaffilerneqarsimasut ilaatinneqanngillat, tak. Imm. 3 aamma 4.

»  Kalaallit Nunaat, 2013-imiit 2020-mut  nukissiuutinik  ataavartunik
ineriartortitsinissaq pilersuinissariu siunnerfigalugit
aningaasaliissuteqartarnissamut imminut pisussaatippoq, tassanilu innuttaasnut
innaallagissamik tunisassiornerup 60 procentia sinnerlugu 2020-mi nukissiuutinit
ataavartunit pissarsiarineqarsinnaalissaaq.

s Kalaallit Nunaat, 2013-imiit 2020-mut nunat assigiinngitsut akornanni
piujuartussamik  ineriartortitsinermut  pitsaassuserititassat  tunngavissallu
naapertorlugit aatsitassarsiornermi sulianik ineriartortitsinissamut imminut
pisussaatippoq, taakkununngalu Best Available Techniques (BAT) aamma Best
Environmental Practices (BEP) ilaapput.

* Kalaallit Nunaat, 2013-imiit 2020-mut nunat assigiinngitsut akornanni
piujuartussamik  ineriartortitsinermut  pitsaassuserititassat  tunngavissallu
naapertorlugit suliffeqarfinnik immikkut ittumik annertuumik aniatitsisunik

ineriartortitsinissamut imminut pisussaatippoq, taakkununngalu Best Available
Techniques (BAT) aamma Best Environmental Practices (BEP) ilaapput.

Inuiaqatigiinni innuttaasut

Inuiagatigiit  innuttaasut akornanni  gassinik  silaannarmik  kissatsitsisartunik
aniatittsinermik 2007-imi aniatitanut naleqqgiullugu 5 procentinik annikillisitsiniarnissamik
Kalaallit Nunaat anguniagaqarpoq.

Kalaallit Nunaata 2013-imiit 2020-mut annikillisitsinissamik pisussaaffiinut inuiagatigiinni
innuttaasut akornanni suliat ullumikkut ilisimaneqgartut ilaatinneqarput. Tassalu
maannakkut siunissamilu aatsitassarsiornikkut sulianit suliffinnillu aniatitsisunit allanit,
taakkulu ataanni suliffissuarnit nukissiuutinik annertuumik atuisunit gassinik
silaannarmik kissatsitsisartunik aniatitsineq Kalaallit Nunaata annikillisitsinissamut
pisussaaffiinut ilaatinneqgannagillat.

Naalakkersuisut 2013-imiit 2020-mut sunniiniutissanik, inuiaqatigiinni innuttaasuni
gassinik silaannarmik kissatsitsisartunik aniatitsitsinermik  annikillisitsiniarnissamut
pisussaaffimmut tapertaasinnaasunik atulersitsinissaq suliniutigissavaat. Tassani
sunniiniutissat tallimaasut uku immikkut samminegassapput:
= Nukissiuutinik ataavartunik annertusaaneq, tassani pingaartumik erngup
nukinga eqqarsaatigalugu
s Paasissutissiisarneq akitsuutillu ilusiligaanerinik  allanngortitsineq, silap
pissusaanut iluaqutaasumik pissusilersornissamut tapertaasussaq aqqutigalugu
inuuttaasut pissusilersortarnerinut sunniiniarneq
= Inissianik silamik mingutsitsinngitsunik nutaanik sanaartorneq isaterineriu
= Aalisarnermi allanngortiterinerit pitsanngorsaanerillu agqutigalugit gassinik
silaannarmik  kissatsitsisartunik  annikillisitsiniarluni  anguniagagarfiusumik
suliniuteqarneq.
= Kissamik sinneruttumik iluaqutegarneruniartogarsinnaavoq soorlu egqgakkanik
ikuallaavinneersunik kiassaateqarfiliortiternerit annertusarnerisigut.

Suliffissuarnik ineriartortitsineq

Kalaallit Nunaanni inuiaqatigiit imminnut aquttuupput, tunngaviusumik nunap iluani
aningaasaqgarnikkut avataaniit tapiiffiunngitsumik pilersitsiniarlutik aningaasagarnikkut
ineriartortitsinissamik pisariaqartitsisuuliutik.

Kalaallit Nunaata aningaasagarnikkut imminut napatissinnaanerulernissaa anguniarlugu,
ataatsimoorussamik tapiissutit Kalaallit Nunaanni inuussutissarsiutitigut suliani isertitanit
taarsernegarnissaat Danmarkip Kalaallillu Nunaata ataatsimut anguniagaraat. Uuliamik,
gassimik aatsitassanillu atuinermit, kiisalu suliffeqarfinnit immikkut ittumik annertuumik

aniatitsisunit isertitassaasinnaasut matumani pingaarutegarluinnarput. Tamannalu
aamma Kalaallit Nunaanni Namminersorneq pillugu Inatsimmi, Kalaallit-danskit
Namminersorneq pillugu Isumalioqatigiissitaani ilusilernegartumi, Kalaallit Nunaanni
inuit  taasitinneqarnerisigut  tapersernegartumi, taamanikkut  Inatsisartuusunit
akuerinegartumi, aammalu Danmarkimi Folketingimit akuerinegartumi
ersersinneqarpoq.

Aatsitassarsiorneq

Kalaallit Nunaanni aatsitassarsiornermi taamatullu ikummatissiassarsiornermi suliat
ukiuni  kingullerni  annertuseriangaatsiarsimapput. Ineriartornerup nassatarisaanik
ilaatigut aatsitassarsiorfit nutaat arlallit ukiuni tulliuttuni ammarneqartussatut
pilersaarutigineqarput, ilaatigullu uuliasiortut uuliamik ujarlerlutik Kalaallit Nunaata
Kitaata avataani qillerinernik aalajangersimasunik amerlassusegartunik
ingerlatsiniarlutik.

Kalaallit Nunaat nunat assigiinngitsut akornanni pitsaassuserititassat tunngavissallu
pitsaanerpaat naapertorlugit aatsitassarsiornermi sulianik ineriartortitsinissamut imminut
pisussaatippoq, taakkununngalu Best Available Techniques (BAT) aamma Best
Environmental Practices (BEP) ilaapput.

Aatsitassanik ikummatissiassanillu tunisassiornermik ineriartortitsinermi avatangiisinik
silallu pissusaanik illersuiniarluni nunat assigiinngitsut akornanni iliuuserisassat
pitsaanerpaat malinneqartussaagaluartut, ineriartortitsinermi gassinik silaannarmik
kissatsitsisartunik aniatitsineq annertusisussaavoq.

Taamaattumik Kalaallit Nunaat 2013-imiit 2020-mut suliassaqarfimmi tassani
annikillisitsinissamik imminut pisussaaffilersinnaanngilaqg.

Suliffeqarfiit immikkut ittumik aniatitsisut

Kalaallit Nunaanni pinngortitaq suliffeqarfinnik  immikkut ittumik annertuumik
aniatitsisunik inissiinissamut asseganngitsunik periarfissiivoq, Kalaallit Nunaanni erngup
nukinganik isumalluutit annertuut atorneganngitsullu piginegarmata.

Kalaallit Nunaata erngup nukinganik isumalluutit suliffeqarfinnut immikkut ittumik
annertuumik aniatitsisunut atussavai, suliffissuit erngup nukinganik tunngavegqarluni
ingerlannegartut nukissiuutit allat, soorlu aamarsuit ikummatissallu nunap iluaneersut
atorlugit tunisassiornermut sanilliukkaanni, gassit silaannarmik kissatsitsisartut killilimmik
annertussuseqartut aniatittartussaammatigit.

4/5





Kalaallit Nunaat nunat assigiinngitsut akornanni pitsaassuserititassat tunngavissaliu
naapertorlugit suliffeqarfinnik immikkut ittumik annertuumik aniatitsisunik, soorfu
suliffissuarnik nukimmik annertuumik atuisunik, piareersaasarfiusunik akuiaasarfiusunillu
ineriartortitsinissamut  imminut  pisussaatippoq, taakkununngalu Best Available
Techniques (BAT) aamma Best Environmental Practices (BEP) ilaapput.

Suliffissuarnik  immikkut ittumik annertuumik aniatitsisunik  ineriartortitsinermi
avatangiisinik silamillu illersuiniariuni nunat assigiinngitsut akornanni iliuuserisassat
pitsaanerpaat malinneqartussaagaluartut, ineriartortitsinermi  gassit silaannarmik
kissakkiartortitsisartut aniatinnegartut annertusisussaapput.

Taamaattumik Kalaallit Nupaat 2013-imiit 2020-mut suliassagarfimmi tassani
annikillisitsinissamik imminut pisussaaffilersinnaanngilaq.

